
平林烟雨

作者：舒頔　元末明初

本作品收錄於《列朝詩集/甲前06》

時人買畫千金傳，一片景物真天然。

四時不用舒展看，翠嬌綠潤當窗前。

春三漠漠護暖雨，秋九慘慘啼蒼煙。

槎牙古怪雲霧暗，屈蟠偃蹇蛟龍纏。

初見疑是李將軍，又是水墨王輞川。

米家無根與朦��，安得活動全吾天。

明朝雨晴煙就斂，便欲設榻林間眠。

請回谷口俗士駕，幸無驚我雙胎仙。

此作品在全世界都属于公有领域，因为作者逝世已经超过100年，且作品于1931年1月1日

之前出版。

